
				এই পাতাটির মুদ্রণ সংশোধন করা প্রয়োজন। 
৪৮২ স্বামীজীর বাণী ও রচনা
Ꮌ ᎼᏬ ( মঠের সকলকে লক্ষ্য করিয়া স্বামী রামকৃষ্ণানন্দকে লিখিত )
নিউইয়র্ক ২৫শে সেপ্টেম্বর, ১৮৯৪ কল্যাণবরেষু,
তোমাদের কয়েকখানা পত্র পাইলাম। শশী প্রভৃতি যে ধুমক্ষেত্র মাচাচ্চে, এতে আমি বড়ই খুশী । ধুমক্ষেত্র মাচাতে হবে, এর কম চলবে না। কুছ পরোয়া নেই। দুনিয়াময় ধুমক্ষেত্র মেচে যাবে, বাহ গুরুকা ফতে ! আরে দাদা ‘শ্রেয়াংসি বহুবিল্লানি’ ( ভাল কাজে অনেক বিঘ্ন হয় ), এ বিল্পের গুতোয় বড়লোক তৈরি হয়ে যায়। চারু কে, এখন বুঝতে পেরেছি ; তাকে আমি ছেলেমানুষ দেখে এসেছি কি না, তাই ঠাওরে উঠতে পারিনি। তাকে আমার অনেক আশীৰ্বাদ । বলি মোহন, মিশনরী-ফিশনরীর কর্ম কি এ ধাক্কা সামলায় ? এখন মিশনরীর ঘরে বাঘ সেধিয়েছে। এখানকার দিগগজ দিগগজ পাস্ত্রীতে ঢের চেষ্টা-বেষ্টা করলে—এ গিরিগোবর্ধন টলাবার জো কি ! মোগল পাঠান হদ হ’ল, এখন কি তাতীর কর্ম ফার্সি পড়া ? ও সব চলবে না ভায়া, কিছু চিন্তা ক’রে না । সকল কাজেই একদল বাহবা দেবে, আর একদল ফুষমনাই করবে । আপনার কার্য ক’রে চলে যাও—কারুর কথার জবাব দেবার আবশ্বক কি ? ‘সত্যমেব জয়তে নামৃতং, সত্যেনৈব পন্থা বিততো দেবযান ।” গুরুপ্রসন্নবাবুকে এক পত্র লিখিতেছি। টাকার ভাবনা নাই, মোহন । সব হবে ধীরে ধীরে ।
এ দেশে গরমির দিনে সকলে দরিয়ার কিনারায় যায়—আমিও গিয়েছিলাম, অবশ্য পরের স্কন্ধে। এদের নৌকা আর জাহাজ চালাবার বড়ই বাতিক। ইয়াট বলে ছোট ছোট জাহাজ ছেলে-বুড়ে যার পয়সা আছে, তারই একটা আছে। তাইতে পাল তুলে দরিয়ায় যায় আর ঘরে আসে, খায় দায় –নাচে কেঁদে—গান বাজনা তো দিবারাত্র । পিয়ানোর জালায় ঘরে তিষ্ঠাবার জো নাই ।
ঐ যে G w Hale ( হেল )-এর ঠিকানায় চিঠি দাও, তাদের কথা কিছু বলি। হেল আর তার স্ত্রী, বুড়ো-বুড়ী। আর দুই মেয়ে, দুই ভাইঝি,


	. ১ সত্যেরই জয় হয়, মিথ্যার কখন জয় হয় না , সত্যবলেই দেববানমার্গে গতি হয় ।

